
1

﻿

PARTE 9



2

GUÍA PARA A XESTIÓN DOS REQUISITOS ADMINISTRATIVOS APLICABLES A ADEGAS



GUÍA PARA A XESTIÓN  
DOS REQUISITOS 
ADMINISTRATIVOS 
APLICABLES A ADEGAS





15Índice
Parte 9 
REQUISITOS RELATIVOS Á ORGANIZACIÓN INTERPROFESIONAL DO VIÑO 
DE ESPAÑA (OIVE) .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 	 397

9.1. Base normativa .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 	 398

9.2. A Organización Interprofesional do Viño de España . .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 	 398

9.3. Extensión de Norma do viño .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 	 400

9.3.1. Sistemática de recadación .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 	 401

9.3.2. Plan de control .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 	 407

9.3.3. Información adicional . .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 	 407





397PARTE 9

Requisitos relativos 
á Organización 
Interprofesional 
do Viño de 
España (OIVE)

Esta parte recolle os requisitos administrativos relativos á Organización Interprofesio-
nal do Viño de España.

Esencialmente, o requisito derivado da Orde APA/806/2019, do 25 de xullo, pola que se 
estende o Acordo da Organización Interprofesional do Viño de España, ao conxunto do 
sector e se fixa a achega económica obrigatoria para realizar actividades de promoción e 
información do sector vitivinícola e os seus produtos, intelixencia económica, vertebra-
ción sectorial, investigación, desenvolvemento, innovación tecnolóxica e estudos, duran-
te as campañas 2019/2020, 2020/2021, 2021/2022, 2022/2023 e 2023/2024.

En primeiro lugar, explícase o obxectivo da Organización Interprofesional do Viño de Espa-
ña. A continuación, explícase a Extensión de Norma e preséntase o sistema de recadación 
empregado. Finalmente, móstrase o plan de control creado pola mesma organización.

9.1. Base normativa

Os requisitos legais relativos á Organización Interprofesional do Viño de España (OIVE) 
están recollidos, esencialmente, nas seguintes disposicións legais vixentes no momento 
de redactar este documento:

•	 Lei 38/1994, do 30 de decembro, reguladora das organizacións interprofesionais 
agroalimentarias.

•	 Orde AAA/2502/2014, do 23 de decembro, pola que se recoñece a Organiza-
ción Interprofesional do Viño de España, como Organización Interprofesional 
Agroalimentaria.

•	 Real decreto 739/2015, do 31 de xullo, sobre declaracións obrigatorias no sector 
vitivinícola.

•	 Orde APA/806/2019, do 25 de xullo, pola que se estende o Acordo da Organiza-
ción Interprofesional do Viño de España, ao conxunto do sector e se fixa a achega 
económica obrigatoria, para realizar actividades de promoción e información do 
sector vitivinícola e os seus produtos, intelixencia económica, vertebración secto-
rial, investigación, desenvolvemento, innovación tecnolóxica e estudos, durante as 
campañas 2019/2020, 2020/2021, 2021/2022, 2022/2023 e 2023/2024.

9.2. A Organización Interprofesional do Viño de España

O 30 de xullo de 2014 aprobouse a creación da Organización Interprofesional do Viño de 
España (OIVE). Esta organización, sen ánimo de lucro, agrupa entidades representativas 
de toda a cadea de valor do sector vitivinícola en España, tanto da rama de produción 
como de comercialización. Posteriormente, en 2014 e a través da Orde AAA/2502/2014, a 
OIVE foi recoñecida como Organización Interprofesional Agroalimentaria.

A OIVE constitúese para a representación e defensa dos intereses do sector do viño, ser-
vindo como instrumento para atallar as debilidades deste a través da unión e o traballo 
conxunto dos diferentes axentes que a compoñen. Para iso, a OIVE concibiuse como un 
marco estable de traballo para a adopción de decisións vinculantes sobre a regulación 
interna deste subsector, en aspectos clave do seu funcionamento. Neste sentido, a OIVE 
poderá desenvolver, segundo os seus estatutos, entre outras, as seguintes actividades: 

a.	 Promoción do consumo moderado de viño no mercado nacional e subministración de 
información respecto diso.

b.	 Mellora do coñecemento e a transparencia da produción e do mercado, mediante 
actividades como a publicación de datos estatísticos agregados sobre os custos de 
produción, prezos, mesmo, cando proceda, índices de prezos, volumes e duración dos 
contratos celebrados con anterioridade, e proporcionar análise da posible evolución 
futura do mercado a nivel rexional, nacional ou internacional.

c.	 Promover a adopción de medidas para regular a oferta, de acordo co previsto na nor-
mativa de competencia nacional e comunitaria tendo en conta as normas existentes 
nos distintos ámbitos sectoriais.

d.	 Promover a subministración de información e a realización de estudos e programas 
de investigación e desenvolvemento necesarios para innovar, racionalizar, mellorar e 
orientar a produción, así como a transformación e a comercialización, cara a produ-
tos máis adaptados ás necesidades do mercado e aos gustos e expectativas dos con-
sumidores, especialmente en materia de calidade dos produtos e a súa contribución 
á alimentación.

e.	 Elaboración de contratos tipo compatibles coa normativa nacional e comunita-
ria para a venda da uva ou produtos transformados, tendo en conta a necesidade 
de conseguir condicións equitativas de competencia e de evitar as distorsións do 
mercado.

f.	 Desenvolvemento de actuacións que permitan a mutualización dos posibles riscos 
de represalias comerciais, que poidan xurdir sobre os operadores españois fóra das 
nosas fronteiras, para dar resposta de forma agrupada á devandita situación.

Para levar a cabo estas actividades, a Organización Interprofesional do Viño está forma-
da por diversas organizacións asociadas. Na actualidade, as organizacións que integran 
a OIVE son as seguintes:

•	 Rama produtora: Cooperativas Agroalimentarias de España, “Asociación Agraria de 
Jóvenes Agricultores”, Coordinadora de Organizacións de Agricultores e Gandei-
ros, Unión de Pequenos Agricultores e Gandeiros.

•	 �Rama comercializadora: Federación Española do Viño, Cooperativas Agroalimenta-
rias de España, Asociación Empresarial Viño de España.

Para poder ser membro de pleno dereito da OIVE, a entidade interesada debe ser unha 
organización representativa da produción, a transformación e a comercialización do viño 
e, ademais, debe cumprir os seguintes requisitos estipulados nos estatutos da OIVE:

1.	 Polo sector produtor: organizacións profesionais agrarias ou de cooperativas agra-
rias, de ámbito nacional ou ben do ámbito autonómico, sempre que cumpran os re-
quisitos esixidos pola lei, dotadas de personalidade xurídica e sen ánimo de lucro.

2.	 Polo sector transformador e/ou comercializador: organizacións profesionais da in-
dustria ou de cooperativas, transformadoras e/ou de comercialización, de ámbito 
nacional, dotadas de personalidade xurídica e sen ánimo de lucro.

En todo caso, queda garantida a pertenza a OIVE de toda organización representativa de 
ámbito nacional, que cumpra os requisitos e procedementos recollidos no presente artigo, 
sempre que acredite representar, polo menos, a porcentaxe mínima do 10 por cento da 
rama profesional á que pertence, en función dos criterios de representación aprobados 
pola OIVE e recoñecidos polo Ministerio de Agricultura, Pesca e Alimentación.

Así mesmo, terá garantida a súa presenza toda organización de ámbito autonómico que 
acredite representar polo menos o 50% da rama profesional correspondente ao seu ámbito 
territorial, sempre que o sector ou produto de que se trate supoña polo menos un 3% da 
produción final agraria ou agroalimentaria a nivel nacional, ou o 8% da produción final 
agraria na Comunidade Autónoma.

9.3. Extensión de Norma do viño

A OIVE, como Organización Interprofesional e segundo a Lei 38/1994, pode actuar to-
mando acordos obrigatorios para todos os seus membros. Non obstante, adicionalmen-
te, dispón dun mecanismo denominado “Extensión de Norma”, mediante o cal eses acor-
dos se fan obrigatorios a todos os produtores e operadores do sector, mediante unha 
orde do Ministerio. É dicir, ao aplicarse unha Extensión de Norma, os acordos tomados 
pola OIVE vólvense de obrigado cumprimento para todos os produtores e operadores 
do sector do viño, estean ou non integrados na interprofesional, mesmo no relativo ás 
achegas económicas necesarias para poder levar a cabo os mencionados acordos.

Neste sentido, actualmente está vixente a Orde APA/806/2019, do 25 de xullo, pola que 
se estende o Acordo da Organización Interprofesional do Viño de España, ao conxunto 
do sector e se fixa a achega económica obrigatoria para realizar actividades de promo-
ción e información do sector vitivinícola e os seus produtos, intelixencia económica, ver-
tebración sectorial, investigación, desenvolvemento, innovación tecnolóxica e estudos, 
durante as campañas 2019/2020, 2020/2021, 2021/2022, 2022/2023 e 2023/2024. É dicir, 
na actualidade e ata o 31 de xullo de 2024, todos os produtores e operadores do sector 
do viño de España, estean ou non integrados na interprofesional, deben realizar achegas 
económicas, con base en todo o viño comercializado, para financiar certas actividades. 
Estas actividades agrúpanse en:

1.	 Promoción e información do sector vitivinícola e os seus produtos (mercado inte-
rior e exterior, consumo responsable).

2.	 Intelixencia económica (información sectorial, acceso a mercados).

3.	 Vertebración sectorial (control da calidade e a autenticidade, estratexia do sector, 
mellor funcionamento da cadea de valor).

4.	 Desenvolver programas de investigación, desenvolvemento, innovación tecnolóxi-
ca e estudos (cambio climático, viño e saúde, dinamización).

5.	 Bo goberno e transparencia na posta en marcha e xestión da Extensión de Norma 
(óptima xestión do sistema de Extensión de Norma, correcta e transparente infor-
mación aos operadores do sector).

Estes recursos achegados a través da Extensión de Norma deben ser destinados aos fins 
establecidos na devandita extensión. Ademais, ao longo das cinco campañas asignara-
se, polo menos, o 80% do total das achegas ás accións de promoción e información do 

sector vitivinícola español e os seus produtos. En ningún caso se destinará máis do 10% 
dos recursos xerados pola Extensión de Norma aos labores de coordinación, seguimento, 
control das distintas actuacións que se van executar, á propia xestión da Extensión de 
Norma e á información a todos os operadores sobre esta. Por último, o plan de actua-
cións para cada ano debe ser aprobado pola Xunta Directiva da OIVE.

9.3.1. Sistemática de recadación

A Extensión de Norma aplicarase a todo o viño comercializado en España, destinado 
tanto ao mercado doméstico como á exportación, independentemente da orixe deste ou 
do seu ano de produción. Por iso, están obrigados ao pagamento da cota estipulada pola 
Extensión de Norma os produtores de viño ou mosto ou os propietarios das existencias 
de viño ou mosto que non sexan consumidores privados ou comerciantes polo miúdo, 
ou ben as persoas físicas ou xurídicas que comercialicen no mercado doméstico viño de 
orixe non española.

Ante esta obriga, existen certos movementos eximidos do pagamento da cota:

•	 �As saídas de viño con destino a destilación e vinagrería.

•	 As saídas de viño elaborado ou envasado por encargo do propietario deste.

•	 No caso de devolucións comerciais que xa devindicaron e pagaron cota, na seguinte 
comercialización deducirase a dita cantidade, e queda así exenta do pagamento desta.

•	 Os movementos ou transaccións de viño desde as adegas ao seu almacén, á súa 
entidade integradora ou entre si consideraranse de carácter interno e, polo tanto, 
non devindicarán a cota, sempre e cando as adegas integren a oferta do seu viño a 
través dunha entidade integradora ou pertenzan a un mesmo grupo empresarial ou 
cooperativo.

Para todos os movementos non exentos do pagamento da cota, esta devindicarase, con 
carácter xeral, no momento da saída do viño vendido das instalacións onde estea depo-
sitado, independentemente do seu ano de produción. A cantidade para pagar dependerá 
do tipo de produto comercializado:

•	 Viño envasado: 0,18 €/hl de viño vendido envasado en calquera formato ou volume.

•	 �Viño a granel: 0,052 €/hl de viño vendido a granel.

No caso do viño destinado á elaboración doutros produtos (sangría, tinto de verán, viños 
aromatizados…) e para os efectos da aplicación da cota, as saídas terán a consideración 
de viño vendido a granel.

Para a facturación e recadación da Extensión de Norma, a OIVE baséase nos movementos 
de viño declarados no Sistema de Información de Mercados do Sector Vitivinícola (INFO-
VI), establecido no Real decreto 739/2015 (ver parte 3, apdo. 3.2, desta guía). 



402

GUÍA PARA A XESTIÓN DOS REQUISITOS ADMINISTRATIVOS APLICABLES A ADEGAS

Tomando como base a dita declaración, cómpre eliminar os posibles movementos que 
estean exentos do pagamento da cota, é dicir: 

a.	 Saídas de viño elaborado ou envasado por encargo do propietario deste. 

No caso de saídas de viño cuxo obxectivo sexa sometelo a algún proceso previo á 
comercialización, como pode ser o envasado, volvendo posteriormente á instalación, 
pódese deducir esa cantidade acreditándoa a través dos documentos de acompaña-
mento co ARC e/ou facturas xustificativas.

b.	 Devolucións comerciais

No caso de devolucións comerciais que xa devindicaron e pagaron cota, deducira-
se a dita cantidade na factura correspondente á seguinte comercialización, unha 
vez validada a acreditación, e queda así exenta do pagamento desta. A acredita-
ción realizarase a través dos documentos de recepción co ARC ou mediante facturas 
xustificativas

c.	 Movementos internos

No caso das adegas que integren a oferta do seu viño a través dunha entidade in-
tegradora ou pertencentes a un mesmo grupo empresarial ou cooperativo, os mo-
vementos ou transaccións do viño desde as adegas ao seu almacén, á súa entidade 
integradora ou entre si consideraranse de carácter interno, e, polo tanto, non devin-
dicarán a cota. 

	 Inclúese nesta casuística: 

•	 Adegas cunha soa razón social e NIF que posúan máis dunha instalación e, polo 
tanto, máis dun NIDPB (Número de Identificación da Adega de Produción ou do 
Almacén) e, polo tanto, realicen máis dunha declaración nos períodos obrigados 
para os movementos entre estas instalacións que non sexan comercialización ao 
mercado. 

•	 Adegas que teñan alugadas, total ou parcialmente, instalacións para a elabora-
ción ou almacenaxe do seu viño. Segundo o Real decreto 739/2015, o propietario 
do viño está obrigado a declarar el mesmo os movementos desde e cara a estas 
instalacións. 

•	 As cooperativas de 2º grao, integradas por cooperativas de 1º grao, que realicen 
movementos internos entre calquera das cooperativas do grupo. 

	 (En ningún caso se considera dentro destes casos a vinculación exclusivamente co-
mercial provedor-cliente).

Para evitar o pagamento da cota, é necesario que, en primeiro lugar, os interesados 
identifiquen, ao comezo do período da Extensión de Norma ou ao comezo de cada cam-
paña, as empresas que compoñen o grupo empresarial, a entidade integradora ou as 
cooperativas. 

A figura 9.3.1 mostra o formulario empregado para realizar o devandito procedemento.

Figura 9.3.1.b 
Comunicación 
de adegas ou 

instalacións vinculadas 
societariamente 

(Fonte: OIVE)

Figura 9.3.1.a Comunicación de adegas ou instalacións vinculadas societariamente 
(Fonte: OIVE)

En segundo lugar, os interesados terán que cubrir e enviar un formulario, antes do 25 
de cada mes, no que se declaren todos os movementos internos realizados. Na figura 
9.3.2 pódese atopar o formulario empregado para a devandita declaración, denominado 
“Formulario de comunicación de adegas ou instalacións vinculadas societariamente”, que 
pode obterse no seu sitio web: www.interprofesionaldelvino.es. 

Figura 9.3.1.c 
Comunicación 
de adegas ou 
instalacións vinculadas 
societariamente 

(Fonte: OIVE)

Para o caso de instalacións alugadas, a OIVE dispón dun formulario específico, “Formula-
rio de comunicación de instalacións alugadas”, que pode tamén obterse no seu sitio web.

Unha vez recompilados os movementos aos que se lles aplicará a cota, a OIVE emitirá as 
facturas de forma mensual e enviaraas por correo electrónico. 

Excepcionalmente, os operadores cunha facturación mensual media inferior a 100€ po-
derán agrupar as facturas en trimestres naturais, se así o solicitan á OIVE. 

Ademais, os produtores cuxa produción de viño e mosto sexa inferior a 1.000 hectolitros 
recibirán unha única factura ao remate da campaña. Unha vez emitida esta factura, os 
operadores e produtores terán un prazo máximo de 30 días para realizar o pagamento 
desta.

Figura 9.3.2.a Comunicación de movementos internos entre adegas ou instalacións vinculadas societariamente 
(Fonte: OIVE)

Figura 9.3.2.b 
Comunicación de 
movementos internos 
entre adegas ou 
instalacións vinculadas 
societariamente 

(Fonte: OIVE)

9.3.2. Plan de control

Con base na Orde APA/806/2019, artigo 7, a OIVE, a través da súa Xunta Directiva, é a 
responsable do seguimento e control das achegas económicas establecidas na Extensión 
de Norma.

Co fin de realizar un control efectivo da implantación da Extensión de Norma ao longo 
da campaña, auditaranse os procesos e os operadores implicados, con base nas decla-
racións de cada un deles. Desde a OIVE arbitrarase un plan de control cuxo obxectivo 
será determinar se estas declaracións se axustan á realidade, facendo especial fincapé 
nas excepcións detalladas anteriormente. No caso de que se detecten incumprimentos 
da norma, a OIVE denunciará os casos á Axencia de Información e Control Alimentarios 
(AICA) e/ou á autoridade competente nacional ou autonómica, podéndose iniciar, á súa 
vez, un procedemento xudicial pola falta de pagamento das cantidades máximas por 
variedade de uva correspondentes.

9.3.3. Información adicional

Para información adicional:

•	 Web da Organización Interprofesional do Viño de España: 

	 www.interprofesionaldelvino.es

•	 Contacto: administracion@oive.org

•	 Para consultas especificamente relacionadas coa Extensión de Norma, OIVE dispón 
dun servizo de xestión de Extensión de Norma e atención de usuarios externo, a 
través da empresa Tragsatec, filial do grupo Tragsa, especializada na realización 
de actividades de enxeñería, consultoría e asistencia técnica en materias como o 
desenvolvemento rural.

	 Contacto: oive@tragsa.es


